‘ k POLA PAZ E 0 DEREITO A REFUXIO

O fotégrafo documental Alessandro Grassani compartird a sta vision dos efectos do cambio climdtico en
nalguns dos paises que radiografiou co seu obxectivo: Mongolia, Bangladesh, Quenia ou Haiti

CITA POLITICA EN ACAMPA 2018 SOBRE O PAPEL DOS GOBERNOS ANTE A
NECESIDADE DE RECONECER O DEREITO A REFUXIO POR CAMBIO CLIMATICO

e Osrepresentantes do BNG, En Marea e mais o PSOE —nin Cidadans nin o PP atenderon a invitacion de Acampa-
sentaran a mesa-debate para contestar duas preguntas: Onde estd a politica? e “Son posibles as respostas
globais?” (As 20 horas, na carpa central)

e Unha hora antes, tamén na carpa central, se abordara “A crise dos rohingyas” da man de dous expertos que
nos achegaran a realidade do problema vista sobre o terreo, Andrés Zaragoza, de Amnistia Internacional, e
Patricia Trigales, de Médicos Sen Fronteiras

e As17.30 hs, na carpa de audiovisuais, serd proxectado o documental “Sinto afogar”, dirixido por Hussein
Nakhal e David Habchy para a ONG Médicos Sen Fronteiras

A Coruiia, 14 de xufio de 2018.- A inauguracién de Acampa 2018, 4s 11 da maia, serd o punto de partida
dunha xornada que permitird entrar a fondo no leitmotiv da presente edicion: o dereito a refuxio por cambio
climatico. Un dos protagonistas do dia serd o fotdgrafo documental Alessandro Grassani. As 12.30 horas
realizard unha visita guiada pola sua exposicidon “Migrantes ambientais: a Ultima ilusion” (Kiosco Alfonso), e xa
pola tarde, as seis, volvera a facela esta vez acompafiado do coordinador de Acampa, Xosé Abad, quen
ofrecera unha charla na que debuxara a sua vision dos gravisimos efectos do cambio climatico en paises como
Mongolia (habitado por pobos eminentemente némades), Bangladesh, Quenia ou Haiti.

Informes de Nacidns Unidas sinalan que, en trinta anos, entre 250 e 1000 milléns de persoas migraran por
causas ambientais. Esa é a emerxencia humanitaria real do planeta nas proximas décadas. Uns migrantes que
non buscaran novas nacions adifieiradas, sendn recursos econdmicos nas zonas urbanas das siias mesmas
naciéns, xerando saturacidn, desbordamento e aumento dos niveis de pobreza. A pesar diso, lembra Acampa,
ningun Estado ten a dia de hoxe recofiecido o dereito a refuxio por cambio climatico.

A tarde tamén dirixira o foco a outras duas arestas do mesmo poliedro, o papel que hai que esixirlles aos
politicos e os estados para que se recofieza o dereito a refuxio por cambio climatico, asi como a crise de miles
de rohingyas desprazados e abandonados. Andrés Zaragoza, de Amnistia Internacional, e Patricia Trigales, de
MSF, achegardn a realidade que se estd vivindo en Myanmar nunha charla que estard presentada por Cristina
Ramallo, de Al, e conducida pola xornalista de La Opinidn de A Corufia, Gemma Malvido.

BNG, En Marea e PSOE dan a cara. Representantes destes tres partidos (Montse Prado, deputada do BNG no
Parlamento galego; Ricardo Garcia Mira, deputado socialista no Congreso, e Antén Gdmez Reino, de En Marea
e deputado de Unidos Podemos nesa mesma Camara) participaran no debate que serd conducido polo
xornalista da cadena SER Nico Castellano e mais a sindicalista Mabel Pérez Simal. Nin Cidaddns nin o PP
contestaron a invitaciéon de Acampa para sumarse a este debate que se fai dlas simples preguntas respecto
ao dereito a refuxio por cambio climdtico: onde estd a politica? e son posibles as respostas globais?

Acampa 2018 abrira as stas portas mafia xoves as 10.30 horas. A actuacién musical de Cora Sayers servira de
marco a inauguracién formal, a cargo da actriz Cristina Igresias, as once. Seguidamente, as 12, as autoridades
convidadas e o publico asistente teran a oportunidade de percorrer o campo de refuxiados simulado que a
organizacion instalou nos Xardins. Marga Gonzalez, de Amnistia Internacional Galicia, serd a encargada de
orientar esa visita guiada para que os participantes cofiezan a realidade do dia a dia de milléns de refuxiados.

Nesta primeira xornada de Acampa, a sala de proxeccions acollera, ds 17.30 horas, un pase do documental
“Sinto afogar”, dirixido por Hussein Nakhal e David Habchy para Médicos Sen Fronteiras.

O programa do dia rematara como se iniciou, con musica, xa que as 21.30 horas e tamén ds 22.30 horas,
estan previstos os concertos de Quenvessendo e Exit. A cita, na carpa central.

